Nafarroako Parlamentuko Mahaiak, 2012ko urriaren 29an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Bakartxo Ruiz Jaso andreak aurkeztutako galdera, Nafarroan egiten den giza organoen kudeaketari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2012ko urriaren 30ean

Lehendakaria: Alberto Catalán Higueras

GALDERAREN TESTUA

Bakartxo Ruiz Jasok, Bildu-Nafarroa parlamentu-taldeko kideak, Legebiltzarreko Erregelamenduak dioenari jarraiki, Nafarroako Gobernuari honako galderak helarazten dizkio, idatziz erantzun ditzan.

Nafarroan giza organoekin egiten den kudeaketari buruzko hainbat galdera egin nahiko genituzke:

1. Nork zuzendu eta koordinatzen du organoen transplanteei dagokion arloa?

2. Nola koordinatzen da organoen ateratzea, garraioa eta transplantea?

3. Nola kudeatzen da organoen transplanterako itxaron zerrenda?

4. Nola bermatzen du Administrazio Publikoak organoen arloari dagozkion arlo guztien jarraipena eta kontrola? Zein mekanismo daude?

5. Odol, ehun eta organo emaile eta hartzaileak biltzen dituen erregistro bateraturik ba al dago, transfunditu edo transplantatu ondoko aurkako erreakzioak biltzen dituena?

Iruñean, 20 12ko urriaren 24an

Foru parlamentaria: Bakartxo Ruiz Jaso

